
haosu i anarhiji – i kako bi se spriječili zločini u budućnosti. S druge strane, 
postoji osnovna, fundamentalna potreba društva da zna šta je učinjeno, za 
koje zločine je počinilac procesuiran i kakva će biti kazna. Dopustite mi da 
citiram Johna Rawlsa, koji tvrdi da je ‘pravda prva vrlina društvenih institu-
cija, kao što je istina sistem razmišljanja’. I da postavim pitanje: Kakva je 
vrijednost vrline ako se o njoj ništa ne zna ili ako nije dostupna javnosti, ili 
ako je odvojena od realnosti kako bi služila političkim svrhama?”

 
O odgovornosti medija

“‘Pravda mora biti vidljiva’, podsjetio nas je šef Misije OSCE-a u BiH amba-
sador Gary Robbins. Da primijenimo pravo na znanje, javnost treba informa-
cije. A da bismo dobili pouzdane informacije, postojanje neovisnih medija je 
krucijalno. Danas su nezavisnost i kvalitet medija osnovi stup demokratskog 
društva. Više puta za vrijeme konferencije je ponovljeno, i izvinjavam se što 
ponavljam još jednom – zemlja bez nezavisnih medija nije demokratija. 

U tom smislu, odgovornost novinara, urednika, vlasnika medija i, konačno, 
političara i zakonodavaca jeste osnov. Nezavisni mediji imaju odlučujuću 
ulogu na Zapadnom Balkanu. Kada govorimo o izvještavanju o pravdi, nagla-
šavam rad medija kao što su BIRN, IWPR, SENSE, B92 i mnogi drugi.” 

O odgovornosti sudova

“Pravda zahtijeva odnose s javnošću bio je naslov filma koji sam vidio ka-
da sam 2007. godine došao u Sarajevo. Film je bio o lokalnim tužiocima i 
sudijama. Ticao se problematike odnosa s javnošću i izazova komuniciranja 
koji stoje pred pravosuđem. Od tada je nova strategija odnosa s javnošću 
Suda i Tužilaštva BiH sačinjena u nacrtu, uz pomoć međunarodnih donatora, 
i predata relevantnim institucijama. Iako su značajni koraci na ovom polju 
već urađeni, ova strategija se još mora razvijati i provoditi. Vjerujemo da 
se kroz odnose s javnošću može osigurati podrška javnosti radu pravosuđa. 
Odnosi s javnošću dozvoljavaju da se očuva kredibilitet, te time i nezavisnost 
relevantnih institucija. To proizvodi razumijevanje i prihvatanje od žrtava, i 
povjerenje kod svjedoka. I ponovo se dotičemo suštine prava na znanje. Čini 
se da odnosi između Suda i Tužilaštva i medija moraju biti usklađeni. To je 
rad u progresu jer je Zapadni Balkan pionir u ovome polju kada je riječ o 
ratnim zločinima. 

Govorili smo o političkoj odgovornosti da se očuva transparentnost rada pra-
vosuđa. Prva odgovornost politike je da sačuva princip nemiješanja u rad 

pravosuđa, što dolazi iz principa odvajanja moći koji su uspostavili Locke i 
Montesquieu. Ali dozvolite mi da postavim pitanje: Kako će ove institucije 
održati nezavisnost i biti u mogućnosti da komuniciraju na zadovoljavajući 
način ako se moraju boriti za preživljavanje? Ova konferencija je organizira-
na u trenutku kada se Sud i Tužilaštvo BiH suočavaju s finansijskim poteš-
koćama, unatoč apelima upućenim Vijeću ministara i Državnom parlamentu. 

Moja zemlja, uz mnoge druge, godinama je uključena u stvaranje i jačanje 
lokalnih pravosudnih institucija. Od izuzetnog je značaja da državne instituci-
je osiguraju neophodna finansijska sredstva koja bi omogućila ovim ključnim 
institucijama da funkcioniraju neometano.

(...) Ali, osigurati neovisnost pravosuđa nije samo briga Bosne i Hercegovi-
ne. To je problem za cijeli svijet. I zato još jednom pozdravljamo ovu kon-
ferenciju koja je organizirana na regionalnom nivou, uz sinergiju i razmjenu 
informacija o najboljim iskustvima i praksama. Zajedno smo jači.  

Zaključit ću na ovaj način: transparentno, efikasno i efektno pravosuđe, sku-
pa s nezavisnim medijima, jeste preduslov za postojanje prava na znanje. To 
je također garancija poštenih suđenja, kao princip za uspostavu vladavine 
prava. Informacije, u tom smislu, potpomažu stvaranju kulture mira i osigu-
ravaju ‘da se nikad ne ponovi’.”




